Sonrú Poist Ardoifigeach Feidhmiúcháin
 Bainisteoir Réamhimeachtaí –
Gnóthaí Dlí agus Feidhmiúlacht chun Cleachtadh

Maidir le CORU
Rialaíonn CORU Gairmithe Sláinte agus Cúraim Shóisialta. An ról atá againn ná an pobal a chosaint. Leis sin a dhéanamh, cuirimid chun cinn caighdeáin arda san iompar gairmiúil, oideachas, oiliúint agus inniúlacht le clárú reachtúil gairmithe cúraim sláinte agus cúraim shóisialta. Bunaíodh CORU faoin Acht um Ghairmithe Sláinte agus Cúraim Shóisialaigh (leasú), 2005. Is éard atá in CORU an Chomhairle um Ghairmithe Sláinte agus Cúraim Shóisialaigh do gach gairm atá ainmnithe san Acht.

Ar na gairmithe a ainmnítear san Acht tá bithcheimiceoirí cliniciúla, comhairleoirí, bia-eolaithe, radharceolaithe urghnamha, eolaithe míochaine, teiripeoirí ceirde, optaiméadraithe, ortoptaigh, teiripeoirí fisiceacha, fisiteiripeoirí, coslianna, síceolaithe, síciteiripeoirí, teiripeoirí radaíochta, radagrafaithe, oibrithe cúraim shóisialaigh, oibrithe sóisialacha agus teiripeoirí urlabhra agus teanga. Amach anseo, féadfaidh an tAire Sláinte gairmeacha eile a chur leis an liosta le bheith á rialú ag CORU.

Cosaint Sonraí

Déanfaidh CORU aon sonraí pearsanta a chuirfidh tú faoina bhráid i dtaca le hiarratas ar an ról seo a phróiseáil de réir an Rialacháin Ghinearálta maidir le Cosaint Sonraí (RGCS) agus de réir na nAchtanna um Chosaint Sonraí, 2018. Ní choinneofar na sonraí níos faide ná mar is gá chun na gcríoch sin dá bhfuil na sonraí á bpróiseáil, agus coinneofar iad mar is cuí lena chinntiú go mbeidh slándáil chuí ann do na sonraí, lena n-áirítear próiseáil neamhúdaraithe nó neamhdhleathach sonraí.

Má éiríonn leat san iarratas ar an ról seo, leanfar ar aghaidh le próiseáil do chuid sonraí i gcomhréir le cúis an fholúntais a bhfuil iarratas déanta agat air agus ní choinneofar do chuid sonraí níos faide ná mar is gá. Má éiríonn le d’iarratas agus má ghlacann tú le tairiscint fostaíochta le CORU, leanfar de do shonraí pearsanta a phróiseáil de réir Bheartas Bainistíochta Comhad Pearsanra CORU.

Féadfaidh CORU na sonraí atá curtha ar fáil agat ar an bhfoirm iarratais a chur ar fáil d'fhoinsí seachtracha ar na cúiseanna seo a leanas: má bhíonn measúnóir seachtrach ag cuidiú leis an ngearrliostú nó le linn na n-agallamh don post dá bhfuil iarratas déanta agat, agus d'iniúchóirí inmheánacha agus seachtracha.

Riachtanais Saoránachta:
Le bheith incháilithe, ní mór d'iarrthóirí a bheith i gceann de na catagóirí seo:

a) Saoránach den Limistéar Eorpach Eacnamaíoch (LEE). Is iad na tíortha atá sa Limistéar Eorpach Eacnamaíoch ná Ballstáit an Aontais Eorpaigh mar aon leis an Íoslainn, Lichtinstéin, agus an Iorua; nó
b) Saoránach den Ríocht Aontaithe; nó
c) Saoránach den Eilvéis de bhun an chomhaontaithe idir an tAontas Eorpach agus an Eilvéis maidir le saorghluaiseacht daoine; nó
d) Saoránach neamh-LEE ag a bhfuil víosa stampa 4:* nó
e) A bheith ina dhuine nó ina duine ar dámhadh cosaint idirnáisiúnta air nó uirthi faoin Acht um Chosaint Idirnáisiúnta 2015 nó aon bhall teaghlaigh atá i dteideal fanacht sa Stát de thoradh athaontú teaghlaigh agus a bhfuil víosa stampa 4 aige nó aici; nó
f) Saoránach nach saoránach LEE é nó í ar tuismitheoir é nó í a bhfuil leanbh cleithiúnach aige nó aici agus atá ina chónaí nó ina cónaí i mBallstát LEE nó sa Ríocht Aontaithe nó san Eilvéis agus a bhfuil víosa Stampa 4 aige nó aici.
*Tugtar ar aire gur féidir glacadh le víosa 50 CAE, atá ann anois in ionad Stampa 4EUFAM ó bhí Brexit ann, mar mhalairt rogha chomhionann ar Stampa 4.

Maidir leis an Ról:
Beidh an tArdoifigeach Feidhmiúcháin ag tuairisciú don Cheann Gnóthaí Dlí agus Feidhmiúlachta chun Cleachtadh agus déanfaidh an té a cheapfar dul chun cinn ar ghearáin faoi Chuid 6 den Acht um Ghairmithe Sláinte agus Cúraim Shóisialaigh (arna leasú), 2005, ionas go gcloífear leis an gceartas nádúrtha agus le nósanna imeachta cothroma, agus tabharfaidh tacaíocht i dtaca le nithe a éireoidh as oibriú an Achta.

Go sonrach, beidh an té sa ról freagrach as gearáin a chur chun cinn os comhair an Choiste Réamhimeachtaí (an PPC) agus na Comhairle (má thugtar an tuairim nach ann do chás ina n-éileodh tuilleadh gnímh ón gCoiste Réamhimeachtaí) agus cur i láthair nithe nuair is gá. Beidh baint ag an ról freisin le cabhrú leis an gCeann um Fheidhmiúlacht chun Cleachtadh agus Gnóthaí Dlí ag céim na bhFiosrúchán de ghearán.

Bainfidh an ról le hidirchaidreamh a dhéanamh le comhairleoirí dlí seachtracha agus d'fhéadfadh sé gur riachtanach cuidiú a thabhairt i leith Fógraí Fiosrúcháin a dhréachtú agus a athbhreithniú, pléadálacha, teacht ar fhorais le haghaidh iarratais éigeandála le duine a chur ar fionraí go heatramhach agus iarratais dearbhaithe smachtbhannaí chuig an Ard-Chúirt.


Príomhfhreagrachtaí:
· Tacú leis an gCeann Feidhmiúlachta chun Cleachtadh agus Gnóthaí Dlí leis an Aonad um Fheidhmiúlacht chun Cleachtadh a bhainistiú agus a fhorbairt i rith an ama.
· Oibriú le Ceann an Aonaid chun cuspóirí a shocrú in ord tosaíochta agus lena chinntiú go mbainfear amach spriocanna oibríochtúla agus straitéiseacha an Aonaid um Fheidhmiúlacht chun Cleachtadh.
· Comhairle agus treoir a thabhairt i dtaobh aon cheisteanna maidir le beartais agus nósanna CORU maidir le PPC agus a chinntiú go gcoinneofar na beartais agus nósanna imeachta sin cothrom le dáta.
· Maoirseacht a dhéanamh ar iniúchadh gearán ag Cásoifigigh san Aonad Réamhimeachtaí, lena n-áirítear ráitis ó fhinnéithe agus tuarascálacha ó shaineolaithe a fháil, treoracha d’abhcóidí agus cúisimh a dhréachtú, teagmháil a dhéanamh le gearánaigh, cláraithe, ionadaithe agus daoine eile páirteach sa chás.
· Bainistíocht a dhéanamh ar ualach oibre na gCásoifigeach agus na mball foirne eile den Aonad Réamhimeachtaí.
· Freastal ar chruinnithe den PPC agus den Chomhairle nuair is gá.
· Comhairle a thabhairt don PPC nuair a theastaíonn a leithéid.
· Féachaint chuige lena chinntiú go mbíonn na forálacha de Bheartas Cosanta Leanaí CORU agus oibleagáidí tuairiscithe eile á gcomhlíonadh.
· Comhairle a chur ar bhaill foirne eile, agus maoirseacht a dhéanamh orthu, chun sceidealú cruinnithe Coiste a éascú agus tacaíocht a thabhairt chun an doiciméadacht riachtanach do na cruinnithe sin a ullmhú agus a athbhreithniú.
· Páirt a ghlacadh in ullmhú freagraí ar Imeachtaí Athbhreithnithe Bhreithiúnaigh agus ar achomhairc, lena n-áirítear teagmháil le bainisteoirí sinsearacha, aturnaetha agus abhcóidí agus freastal ar éisteachtaí.
· An PPC a bhainistiú.
· Cuidiú leis an oiliúint do chomhaltaí an PPC, na Comhairle agus do pháirtithe leasmhara eile i dtaca lena bhfeidhmeanna reachtúla féin.
· Cuidiú le Ceann an Aonaid lena chinntiú go ndéantar faisnéis agus eolas a bhainistiú agus a athbhreithniú mar is cuí san Aonad um Fheidhmiúlacht chun Cleachtadh, mar shampla SOPanna, córais bainistíochta cáilíochta, bainistíocht sonraí, etc.

· Ionadaíocht a dhéanamh thar ceann an Chinn Feidhmiúlachta chun Cleachtadh agus Gnóthaí Dlí nuair is cuí sin.
· Plé le páirtithe leasmhara seachtracha de réir mar is iomchuí; freastal ar chruinnithe roinne agus eagraíochta, ar chruinnithe faisnéise agus ar imeachtaí corparáideacha, nó ar aon chruinnithe eile de réir mar is gá thar ceann CORU.
· A bheith rannpháirteach i mbainistiú feidhmíochta agus cultúr feidhmíochta a chur chun cinn san Aonad um Fheidhmiúlacht chun Cleachtadh; cuidiú le Ceann an Aonaid spriocanna feidhmíochta iomchuí a shonrú agus tuairisciú go tráthrialta ar an dul chun cinn i leith spriocanna agus cuspóirí sonraithe.
· Cabhrú le Ceann an Aonaid bainistíocht a dhéanamh ar chur i gcrích na feidhme PPC ag cloí leis an mbuiséad, agus an costas as sainchomhairleoirí seachtracha dlí a mhonatóiriú agus a rialú.
· Dul chun cinn tráthúil ar na gearáin a chinntiú tar éis don Choiste Réamhimeachtaí (an PPC) nó don Chomhairle teacht ar thuairim gurb ann do chúis is údar le beart breise go dtí go dtabharfar an t-ábhar chun críche.
· Oibriú le foireann Rúnaíochta na Feidhmiúlachta chun Cleachtadh leis an ullmhúchán is fearr a dhéanamh agus le héisteachtaí bainistíochta cásanna agus Fiosrúcháin os comhair Coistí Fiosrúcháin a sceidealú.
· Cuidiú a thabhairt don Cheann Feidhmiúlachta chun Cleachtadh agus Gnóthaí Dlí sa phróiseas Fiosrúcháin agus go háirithe le dul chun cinn a dhéanamh ar ghearáin i gcéim an Fhiosrúcháin.
· Oibriú le baill foirne eile in CORU chun sceidealú gasta gnóthaí Feidhmiúlachta chun Cleachtadh a éascú ag céim an smachtbhanna os comhair na Comhairle agus na mBord Clárúcháin, agus tacaíocht a thabhairt chun na doiciméid a ullmhú agus a athbhreithniú, más gá, i dtaca leis na cruinnithe sin.
· A bheith páirteach in iarratais chuig an Ard-Chúirt a ullmhú maidir le haon treoir ón gComhairle a dhearbhú (alt 70) nó a chealú (alt 69), de réir mar is iomchuí, tar éis toradh a bheith faighte go bhfuil lagú ar chleachtadh ó thaobh Cláraí de, lena n-áirítear teagmháil a dhéanamh le bainisteoirí sinsearacha, Comhairleoirí Dlí Seachtracha agus le hAbhcóidí, de réir mar is iomchuí.
· Forbairt agus maoirseacht a dhéanamh ar chóras cuí le monatóireacht a dhéanamh ar chomhlíonadh  Coinníollacha Cleachta agus Orduithe Fionraí má chuirtear i bhfeidhm iad tar éis Ordú ón Ard-Chúirt.
· Cuidiú le himeachtaí Athbhreithnithe Breithiúnaigh agus achomhairc a ullmhú, agus freagraí ina leith, lena n-áirítear idirchaidreamh a dhéanamh le bainisteoirí sinsearacha, Comhairleoirí Dlí Seachtracha agus Abhcóidí.
· An conradh agus an caidreamh a bhainistiú le Soláthraithe Seachtracha Seirbhísí Dlí ó thaobh Feidhmiúlacht chun Cleachtadh de.
· Aon dualgais eile a chomhlíonadh a mheasfar a bheith cuí i dtuairim an Chinn Gnóthaí Dlí agus Feidhmiúlachta chun Cleachtadh.

Tá an phróifíl seo ar an ról beartaithe mar threoir bhunúsach maidir le raon feidhme agus freagrachtaí an phoist. Tá sé faoi réir a athbhreithnithe go rialta agus a leasaithe de réir mar is cuí.

Cáilíochtaí Riachtanacha agus Taithí Riachtanach:
· Cáilithe mar Aturnae nó mar Abhcóide (is é sin ainm ar an Rolla nó glaoite chun an Bharra)
· Ar a laghad 2 bhliain de thaithí tar éis cáilithe, agus taithí ar an dlíthíocht nó rialáil más féidir.


Scileanna Riachtanacha:
· An cumas tuiscint shoiléir mhionsonraithe a léiriú ar an Acht um Ghairmithe Sláinte agus Cúraim Shóisialaigh (arna leasú), 2005, agus ar an reachtaíocht chuí uile a theastaíonn chun an ceapachán a chomhlíonadh i gceart.
· Eolas domhain ar an dlí rialála
· An cumas le heolas agus tuiscint leathan a léiriú ar na prionsabail a bhaineann le dlí an riaracháin, le dlí bunreachtúil agus leis an Athbhreithniú Breithiúnach.
· Tuiscint ar an dlí a bhaineann le rialáil ghairmiúil sa dlínse seo agus i ndlínsí eile, Reachtaíocht AE agus reachtaíocht iomchuí eile de chuid na hÉireann.
· Scileanna grinne abhcóideachta ar leibhéal na Cúirte Cuarda agus na Cúirte Dúiche.
· Taithí ar Abhcóidí agus aturnaetha seachtracha a theagasc; taithí ar an dlíthíocht.
· An cumas le sainchomhairle dlí a chur ar an gComhairle agus ar a Coistí i dtaca lena bhfeidhmeanna, dualgais agus cumhachtaí.
· Taithí mar mhaoirseoir cásoibre agus / nó gníomhaíochtaí foirne den chineál céanna agus an cumas obair an róil féin agus obair daoine eile a mhaoirsiú agus a bhainistiú.
· Dea-theist mhaith as bheith ag obair le páirtithe leasmhara inmheánacha agus seachtracha.
· Taithí ar úsáid a bhaint as teicneolaíocht chuí, go háirithe córais bainistithe cásanna agus feidhmchláir TF eile.

Scileanna Inmhianaithe:
· Is inmhianaithe go mbeidh taithí ag an té a cheapfar ar anobair i dtimpeallacht ildisciplíneach.
· Scileanna iontacha anailíse agus réitigh fadhbanna.
· An cumas chun bheith ag obair faoi bhrú agus cloí le spriocdhátaí dochta.
· Scileanna iontacha scríbhneoireachta tuarascálacha agus mionchruinneas ar leibhéal fóiréinseach.
· An cumas le scileanna iontacha cumarsáide, idirphearsanta agus láithreoireachta a léiriú.
· An cumas le bheith ag obair as a stuaim féin.
· Cruthúnas ar thaithí mar imreoir foirne.

